Mo Ghrá-sa (idir lúibíní)
Téama an dáin

Is dán grá é an dán seo.  De ghnáth, bíonn dán grá lán le híomhánna rómánsúla faoi leannán álainn.  Níl sé mar seo sa dán seo ar chor ar bith.  Déanann an file iarracht a bheith réalaíoch.  Tugann sí cur síos lom ar an gcuma atá ar a grá.  Ní haon réaltóg scannán grá an fhile ach is cuma léi.  Dar liom, cé  nach bhfuil a fear dathúil álainn, gránn an file a leannán ach ní grá rómánsúil é, is grá gan cuntar é is dócha.  

Is aoir é an dán seo freisin ar na seandánta grá.  Sa chineál sin filíochta moladh an leannán go hard na spéire.  Cuireadh na filí (fir de ghnáth) an leannán i gcompáráid le bláthanna go minic. Tá áit lárnach ag an dúlra sna dánta.  Bhí na mná foirfe agus álainn.  Bean atá ag caint sa dán seo agus déanann sí cur síos áiféiseach, magúil agus greannmhar ar lochtanna a grá geal.  Níl aon dabht go raibh an file ag aoradh na sean filí a scríobh dán cosúil le Teideal an dáin
Dar liom, tá teideal an dán an-chliste ar fad.  Tuigimid ón teideal nach gnáthdhán grá é an dán seo.   Ciallaíonn “Mo Ghrá-sa (idir lúibíní) nach bhfuil an file ró-chinnte faoina grá geal.  Cuireann na lúibíní in iúl go bhfuil grá aici dá fear ach b’fhéidir go bhfuil sí amhrasach faoi.

Príomhsmaointe an dáin + teicnící filíochta

Ag tús an dáin, Baineann an file úsáid as samhail a chuireann in iúl nach bhfuil a fear chomh hálainn le bláth an draighin ná le bláth chrann ar bith eile.  Ní bláth álainn é an nóinín ach oiread ach fós deir sí nach bhfuil a grá chomh hálainn leis an nóinín, b’fhéidir go bhfásfaidh siad as a chluasa agus é curtha san uaigh.  Ceapaim féin go bhfuil an íomhá seo an-ghreannmhar.  Tuigimid óna línte seo nach bhfuil a leannán dathúil.  Cuireann na lúibíní in úil dúinn nach mbraitheann an file go bhfuil tábhacht ar bith ag baint le cruth a fir.  Is cuma léi, tuigimid go bhfuil grá aici dó.  Tá an cur síos an-mhacánta agus réalaíoch.  Sna seandánta grá mhol na filí an leannán nuair a chuir siad é/í i gcompáráid leis an dúlra, le bláthanna bána na n-airní. (“Nil ní ar bith is áille ná grian os cionn gairdín nó bláth bán na n-airne bhíos ag fás ar an draigheann”; as an dán “Bríd Óg Ní Mháille”)  Is dócha go bhfuil Nuala Ní Dhomhnaill ag aoradh na seandánta grá agus ag rá linn nach bhfuil a grá cosúil leo.  Níl áilleacht fhisiciúil a leannán tábhachtach di.

Níl súile a grá cosúil le habhainn bheag cheolmhar.  Deir an file go bhfuil a shúile ró-chóngarach dá chéile.  Is meafair cumhachtach éifeachtach é seo a léiríonn nach bhfuil dath deas draíochta ag baint le súile a fir.  Is íomhá gránna greannmhar eile é seo.  Tuigeann an léitheoir áfach, nach bhfuil an file ag caitheamh anuas ar a grá ach ag déanamh cur síos scigiúil air.  Tuigimid freisin ón úsáid as na lúibíní gur chuma léi faoi chruth a fir.  Arís, tá an file ag magadh faoi na seandánta grá agus faoin úsáid a baineadh iontu as samhlacha bunaithe ar an dúlra.  

Tá a chuid gruaige casta ar nós sreinge deilgní, meafar eile a úsáideann sí ina bhfuil  an file ag déanamh tagairt do shoinéad 130 ag Shakespeare nuair a d’aor a bhean dhorcha féin, ag rá go raibh sí gránna.

SONNET 130

My mistress' eyes are nothing like the sun;
Coral is far more red than her lips' red;
If snow be white, why then her breasts are dun;
If hairs be wires, black wires grow on her head.
I have seen roses damask'd, red and white,
But no such roses see I in her cheeks; 
And in some perfumes is there more delight
Than in the breath that from my mistress reeks.
I love to hear her speak, yet well I know
That music hath a far more pleasing sound;
I grant I never saw a goddess go;
My mistress, when she walks, treads on the ground:
   And yet, by heaven, I think my love as rare
   As any she belied with false compare.
Is dócha go bhfuil an dán “Mo Ghrá-sa (idir lúibíní) bunaithe ar an soinéad 130.  Sa dán seo deir Shakespeare nach bhfuil a ghrá chomh hálainn leis na mná áille sna dánta grá ach gur cuma leis mar tá seisean i ngrá léi in ainneoin sin.  Is léir ón dán seo go bhfuil an tuairim céanna ag Nuala Ní Dhomhnaill.  Tá an cur síos ar a chuid gruaige fíocmhar, gránna agus greannmhar.   Is cuma léi nach bhfuil a ghruaig cosúil le síoda agus nach bhfuil a grá geal dathúil.  Is léir go bhfuil grá mór aici dó.

Tugann a grá úlla di.  Duine fial flaithiúil is ea é.  Cuireann sé áthas uirthi agus tugann sé aire di.  Nuair  a bhíonn áthas air tugann sé caora finiúna di.  Is meafair éifeachtach iad na caora finiúna a chiallaíonn áthas an domhain.  Dar leis an bhfile,  is duine cineálta,macánta í a fear agus tá sin níos fearr ná fear dathúil,.  Arís tá na lúibíní a rá dúinn gur chuma léi faoi na bronntanais seo a fhad is atá a grá geal léi.  Níl aon bhaint ag cúrsaí grá le cruth an duine.  Is é an rud a bhíonn sa chroí an rud is tábhachtaí.  Níl aon dabht go bhfuil grá mór agus cion ag an bhfile dá leannán.

Meadaracht an dáin

Is í saorvéarsaíocht meadaracht an dáin seo.  Tá na véarsaí an-ghearr ina bhfuil ceithre line i ngach véarsa.  Tá sampla amháin d’uaim sa dán, is más slim é síoda.  Tá rím dheiridh in áiteanna éagsúla sa dán, line 2 airní, line 6 nóiníní, tá an rím an-scaoilte.

Friotal an dáin

Úsáideann an file friotal lom, gonta, simplí sad an seo.  Tá macallaí ó na seandánta grá sa fhriotal a úsáideann an file sa dán.   

